REGULAMENTO DO CENTRO DE APOIO CIENTIFICO-TECNOLOXIGO A INVESTIGACION
(CACTI)

Aprobado en CG de 25/09/2023

LIMIAR

O Centro de Apoio Cientifico-Tecnoldxico a Investigacion (CACTI) da Universidade de Vigo, creado en 1995
coa axuda dos fondos Feder e do programa STRIDE da Unién Europea, ten como misién proporcionarlles
apoio cientifico e tecnoldxico as persoas da comunidade universitaria e a sociedade galega para fomentar
labores de investigacion e de desenvolvemento. O nivel de desenvolvemento que acadou a investigacion na
nosa universidade sup6n unhas necesidades de infraestrutura cada vez mais importantes. Unha parte
substancial destas materializase en grandes equipos e en servizos de apoio cunhas caracteristicas que
aconsellan a sta organizacion de xeito centralizado, de modo que poidan ser utilizados por todos e todas as

integrantes da comunidade cientifica e racionalizar, asi, 0 seu réxime de explotacién.

A natureza, obxectivos, finalidades e funcionamento do CACTI quedan definidos nos Estatutos e na
Normativa de Centros de Apoio & Investigacion (CAl) da Universidade de Vigo. Estas normativas establecen
como fins prioritarios, entre outros, alcanzar as maximas cotas de calidade e excelencia de docencia e
investigacion. A normativa dos CAl establece as condicions que un servizo debe cumprir para ser
considerado de caracter xeral:
«Un servizo sera considerado de caracter xeral cando o seu nivel de coordinacién ou de actuacién supere 0
ambito dun departamento, centro e campus. O caracter xeral dun servizo non presupon a sua centralizacion
fisica, asegurando, en todo caso, que a direccion, coordinacién e xestiéon dos aspectos basicos do servizo
sexan efectuados por instancias centrais. Estes servizos, que non deberan ter caracter lucrativo, crearanse por
acordo do Consello de Goberno despois de oir o informe econdmico da Xerencia. Cada servizo debera ter o
cadro de persoal necesario e coa cualificacién adecuada para que sexa xestionado e administrado con
eficacian.
Dentro do marco da Normativa de Centros de Apoio & Investigacién da Universidade de Vigo (CAl), en
cumprimento dos Estatutos da Universidade de Vigo e co fin de asegurar o bo funcionamento dos servizos

integrados no CACTI, establécese o seguinte regulamento.

CAPITULO 1. DISPOSICIONS XERAIS
Artigo 1

O CACTI ten como mision prestar apoio cientifico e tecnoloxico a todos os labores de investigacién e de

desenvolvemento realizados nos diversos ambitos de cofiecemento da Universidade de Vigo.
Artigo 2

O CACTI podera e debera dinamizar a prestacion de servizos a organismos ou a entidades publicas ou

privadas do seu contorno xeografico e social que asi o soliciten.

Artigo 3

Coa autorizacion da Vicerreitoria con competencias en Investigacién, o CACTI podera realizar informes para
organizacions ou entidades publicas ou privadas, sempre e cando ningun grupo de investigaciéon da
universidade se encargue de realizalos.

Artigo 4

O CACTI adscribese a Vicerreitoria con competencias en Investigacion da Universidade de Vigo.

Artigo 5

Tras informar o Consello de Goberno, o reitor/a nomeara a persoa que ocupe a direccién do centro, entre
persoal con titulacion superior, preferentemente de doutor ou doutora con vinculacion permanente &
Universidade de Vigo. A persoa que ocupe a direccion sera a responsable da sta xestion.

Artigo 6

Estan afectos ao CACTI os bens e 0s equipos adscritos a cada unha das unidades que figuran no anexo I do
presente regulamento. Consideraranse incorporados ao citado anexo todos os bens e equipos que no futuro
se adquiran con orzamentos destinados ao CACTI ou se asignen a el.

Artigo 7

O CACTI estara situado no edificio construido pola Universidade de Vigo para tal fin no campus de Vigo e no

Edificio do campus Auga, Campus Sur de Ourense.

CAPITULO 1. ORGANIGRAMA DE FUNCIONAMENTO
Artigo 8

O CACTI estrutirase en servizos € estes en unidades, e conta ademais cunha unidade de apoio nas tarefas

de administracién e de xestion.

Cada unidade agrupa unha serie de equipos, instrumentos e recursos humanos que se corresponden, de
forma xeral, coa aplicacién dunha técnica instrumental concreta ou dun conxunto de técnicas afins. Cada
unidade desenvolvera tarefas de apoio a investigacion relacionadas coa sua area de especializacion e
formara parte dun Unico servizo.

As unidades integradas en cada servizo responden a sua clasificacién polo ambito de aplicacién e & sua
dotacion instrumental especifica, pero non necesariamente implica que exista persoal especifico adscrito a

cada unidade.

Os servizos integran un conxunto de unidades pertencentes a un mesmo campo de cofiecemento ou a varios

ambitos de cofiecemento afins, que comparten obxectivos, técnicas e recursos comuns.

Mentres as necesidades e as ampliaciéns dos servizos e unidades non aconsellen a sua reestruturacion,

para o seu racional funcionamento o CACTI estara estruturado nos servizos especificados no anexo |.



Artigo 9

O organigrama de estruturacion do CACTI en Servicios e Unidades podera ser modificado, por resolucion

reitoral, por proposta da comision do CACTI co informe favorable da comision de investigacidn, respectando

0 Que esixa a normativa vixente.

CAPITULO lil. DIRECCION DO CACTI

Segundo o artigo 5 do capitulo | (regulamento do CACTI), tras informar o Consello de Goberno, o reitor/a

nomeara a persoa que ocupe a direccion do centro, entre persoal con titulacién superior, preferentemente de

doutor ou doutora con vinculacién permanente & Universidade de Vigo.

Artigo 10

Son funcions do director/a do CACTI:

a)

b)

Representar o centro.

Exercer a sua direccion e xestion ordinaria, tanto no relativo ao persoal propio do centro coma aos de

utilizacion dos equipamentos.
Orientar os usos do centro e realizar as tarefas de interlocucion coas persoas usuarias.
Organizar, coordinar e supervisar as actividades desenvolvidas no CACTI.

Organizar a actividade do persoal que tefian asignados os servizos, sen menoscabo das competencias

da Xerencia da universidade.

Proporierlle & Vicerreitoria con competencias en Investigacion as tarifas de utilizacion dos distintos
servizos e unidades do CACTI, que deberan ser aprobadas polo Consello de Goberno, por proposta da

comision de investigacion basedndose en criterios obxectivos de custo dos servizos.

Presentarlle @ Vicerreitoria con competencias en Investigacion as solicitudes das necesidades, tanto

humanas coma materiais, necesarias para o correcto funcionamento do CACTI.

Impulsar e fomentar as relacions do CACTI coas institucions, cos organismos publicos e coas empresas

para promover a rendibilidade cientifica dos investimentos.

Desenvolver iniciativas que contribian ao financiamento parcial ou total dos custos de funcionamento do

CACTI, en particular con financiamento externo & Universidade de Vigo.

Elaborar unha memoria anual, econdémica e de actividades, que se lle remitird a Vicerreitoria con

competencias en Investigacion para a sua correspondente difusion na comunidade cientifica.
Executar o orzamento do CACTI.

Implantar e manter os sistemas de calidade e outros sistemas de control e xestion dos que considere
dotarse o CACTI.

m) Xestionar e potenciar todas as actividades de promocién, difusidn e divulgacion realizadas polos propios

Servizos.



n) Aqueloutras que lle poidan ser conferidas pola regulamentacion vixente.

CAPITULO IV. COMISION DO CACTI

O CACTI tera unha comision xestora elixida pola comision de investigacion, da que se informara o Consello
de Goberno, na que estaran integrados o director/a deste, unha representacién das persoas usuarias, polo
menos unha de cada campus e considerando diferentes ambitos de cofiecemento, e unha representacion do

persoal dos servizos do CACTI.

As comisions son 6rganos consultivos do Consello de Goberno e do reitor/a para todo o que contribla ao
cumprimento dos fins e @ mellora da calidade do servizo correspondente. A composicion da comisién xestora
debera respectar o principio de presenza equilibrada de mulleres e homes na stia composicion, salvo razéns

fundadas e obxectivas debidamente motivadas.
Artigo 11
A comisién do CACTI, elixida polo Consello de Goberno, estara formada por:
- Director/a do CACTI ou persoa en quen delegue, que a presidira.
- Oito persoas do PDI usuarias do CACTI.
- Tres persoas do alumnado de terceiro ciclo usuarias do CACTI.
- Tres persoas do PAS do servizo.

Dos representantes de persoas usuarias, non podera haber mais dunha por departamento ou grupo de

investigacion, e garantirase a representacion de, polo menos, unha de cada campus.
Artigo 12

A comision do CACTI debera reunirse, polo menos, unha vez ao semestre ou cando a direccion a convoque
e, en todo caso, cando asi o solicite un vinte por cento das persoas que a integran. O seu funcionamento

rexerase polas normas que aproben no seu seo.
Artigo 13
Son competencias da comision:

a) Velar polo cumprimento desta normativa, e pola calidade, independencia, imparcialidade e integridade
das actividades do CACTI.

b) Elaborar e actualizar unha normativa de funcionamento interno e enviarlla ao Consello de Goberno para

que a aprobe, tras o informe da comisidn de investigacion.
c) Establecer os criterios para organizar actividades e para utilizar as infraestruturas do CACTI.

d) Impulsar e fomentar as relacions do CACTI coas institucions ou organismos publicos e as empresas para

promover a rendibilidade cientifica dos investimentos.

e) Propofier melloras que contribian a optimizar as prestacions e o funcionamento do CACTI.



f) Desenvolver iniciativas que contriblian ao financiamento dos custos de funcionamento do CACTI, xa sexa

por servizos prestados ou con financiamento externo & universidade.
g) Resolver os conflitos derivados do uso incorrecto dos espazos e das instalacions.

h) Proporierlle modificacions & estrutura en servizos efou unidades do CACTI & Vicerreitoria con

competencias en Investigacion para que as aprobe na comision de investigacion.

CAPITULO V. FUNCIONS DO PERSOAL DO CACTI

Artigo 14

Son funciéns do persoal do CACT!:

a) Atender as persoas usuarias, proporcionandolles o apoio adecuado en cada momento.
b) Adestrar para 0 uso de equipamento das persoas usuarias en réxime de autoservizo.

c) Xestionar o mantemento dos equipos, procurando que o instrumental se atope en condiciéns optimas en

cada momento.

d) Participar activamente no mantemento do sistema de calidade acadado polo centro, reflectido na

certificacion 1ISO 9001, e calquera outra certificacion que se poida acadar no futuro.

e) Participar activamente nos labores de promocion, difusion e divulgacion das actividades realizadas polos

Propios servizos.

f) Actualizar as técnicas instrumentais e pofier a punto novas aplicaciéns, ademais da formacion continua.
Asi, a direccidn do centro promovera a asistencia a cursos de formacion, congresos, seminarios..., tanto

en centros nacionais coma estranxeiros.

g) Relacionarse co persoal técnico comercial para actualizar a informaciéon sobre a instrumentacion

cientifica, solicitar orzamentos e realizar pedidos na aplicacién oficial da universidade.

h) Apoiar e asistir a investigacion aplicada dos distintos grupos da universidade que o soliciten, o que

redundara na posta a punto de novas tecnoloxias.

CAPITULO VI. PERSOAS USUARIAS E NORMAS DE FUNCIONAMENTO
Artigo 15

O CACTI prestara servizos de apoio as actividades investigadoras de profesorado, investigadoras/es e
persoal investigador (incluido o persoal en formacién) da Universidade de Vigo, asi como de calquera
organismo ou entidade publica ou privada que o solicite. Os citados servizos solicitaranse mediante a
plataforma @LIMS.

Artigo 16

A utilizacién dos servizos implica que as persoas usuarias asumen a normativa de funcionamento recollida

neste regulamento no anexo II, asi como as normativas especificas de utilizacion de equipos e servizos. As



persoas usuarias do CACTI deberan mencionar nas stas publicaciéns os servizos empregados para acadar

0s resultados.
Artigo 17

Por razéns organizativas ou de saturacién dun servizo concreto, a direccion do centro podera priorizar
—sempre que sexa posible- 0s usuarios ou usuarias internas polo periodo considerado necesario. Este

cambio temporal na prestacion de servizos informarase a través da plataforma LIMS.

CAPITULO VII. CESIONS DE EQUIPOS
Artigo 18

Podera adscribirse ao CACTI equipamento de interese para toda a comunidade universitaria cedido por

grupos de investigacion, departamentos ou centros.
Artigo 19

Considéranse susceptibles de cesion ao CACTI os equipos de uso xeral requiridos para o seu
funcionamento, mantemento e instalacion unha infraestrutura non dispofiible polos grupos de investigacién e

outros equipos para 0s que se desexe unha utilizacion mais ampla.
Artigo 20

A proposta de cesion a favor do CACTI dirixirase a direccidn do centro, quen lla enviara ao vicerreitor/a con
competencias en Investigacién e informara a comision do CACTI. Sera realizada pola persoa investigadora
principal responsable do equipo e secundada polo grupo de investigacién. E recomendable que a proposta
sexa avalada pola sinatura doutros grupos de investigacion interesados na utilizacion do correspondente

equipo e incluird unha memoria razoada.
Artigo 21

A aprobacién da cesién a favor do CACTI implicara a adscricion ao centro do citado equipamento e quedara

rexida a sUa utilizacion polo regulamento propio.
Artigo 22

A tarifa aplicada ao investigador/a principal responsable da cesion sera dun 25 % da tarifa vixente do
instrumento cedido durante un periodo de cinco anos a partir da entrada en funcionamento do equipamento.
En casos excepcionais e motivados, poderan acordarse outras condicions por interese estratéxico

debidamente xustificado, por ambas as partes que acordan a cesion.
Artigo 23

O CACTI podera cederlles equipos a grupos de investigacion/departamentos/centros cando transcorran, polo
menos, dous anos sen solicitude de servizos polas persoas usuarias. A oferta de cesion de uso do
equipamento sera publica, e a direccién do CACTI informara sobre as solicitudes presentadas para que as
aprobe a comision do CACTI e, posteriormente, a comision de investigacion. Os grupos de

investigacion/departamentos/centros receptores estaran obrigados a manter o equipamento en correcto

funcionamento. Se tras transcorrer un prazo que non exceda 0s ¢inco anos o centro estratexicamente require
do equipamento cedido previamente, este podera ser recuperado polo centro.

Artigo 24

As solicitudes de cesién de equipamento do CACTI deberan ser informadas favorablemente pola direccion do
CACT!I e pola Vicerreitoria con competencias en Investigacion.

Artigo 25

A cesion temporal de pequena instrumentacion entre servizos propios debera ser autorizada pola direccién

do CACTI. A solicitude farase por escrito.

CAPITULO VIIl. XESTION DOS RECURSOS ECONOMICOS E FUNCIONAMENTO ADMINISTRATIVO
Artigo 26

A Universidade de Vigo sufragaré os gastos de mantemento dos bens e equipos do CACTI necesarios para o
seu correcto funcionamento.

Artigo 27

A dotacién econémica do CACTI estara consignada no orzamento da Universidade de Vigo e seré aprobada
anualmente polo Consello de Goberno e o Consello Social.

Artigo 28

As persoas usuarias do CACTI a través das solicitudes de servizo asumen o compromiso de cumprir as
normas de uso das instalacions e do equipamento, e asumen tamén a obrigatoriedade do aboar os gastos
ocasionados pola prestacion do servizo solicitado. A persoa usuaria do CACTI aboaré os gastos por servizos
prestados conforme as tarifas vixentes establecidas. Estas aprobaranse anualmente no Consello do
Goberno, unha vez aprobadas pola comisién de investigacion, por proposta da direccion do CACTI e tras oir
a comision do CACTI. As tarifas publicaranse na web oficial do CACTI.

Artigo 29

A condicién de persoa usuaria podera retirarse ante o incumprimento grave ou reiterado das normas de
funcionamento e das obrigas contractuais asumidas e os compromisos adquiridos ao realizar a solicitude de

servizo. A retirada da condicién de persoa usuaria debera contar coa aprobacion da direccién do CACTI e co

visto e prace do vicerreitor/a con competencias en Investigacion.

DISPOSICION ADICIONAL

Primeira

Este regulamento entrara en vigor o dia seguinte a sua publicacion.
Segunda

Este regulamento poderad ser modificado polo Consello de Goberno por proposta da comision de

investigacion ou da comisién do CACT], tras o informe favorable da comision de investigacion.



ANEXO |
ORGANIGRAMA DO CACTI
Direccién
Servizo de Seguridade Alimentaria e Desenvolvemento Sostible (campus de Vigo)
- Unidade de caracterizacion de materiais
- Unidade de espectrometria atémica analitica
- Unidade de técnicas radioquimicas
- Unidade de anélise elemental/IRMS
- Unidade de espectrometria de masas analitica (ICP-MS)
- Unidade de anélise de nutrientes
- Unidade de cromatografia

- Unidade de preparacion
- Unidade de escaneamento de testemufias

Servizo de Seguridade Alimentaria e Desenvolvemento Sostible (campus de Ourense)
- Unidades de espectrometria de emisién atémica
- Unidade de anélise elemental
- Unidade de plasma acoplado indutivamente con detector de masas (ICP-MS)
- Unidade de cromatografia
- Unidade de analise superficial-BET
- Unidade de espectrometria de masas e protedmica
- Unidade de preparacion

Servizo de Deteccion Remota
- Unidade de teledeteccion e drones
- Unidade de termografia infravermella e tecnoloxia hiperespectral
- Unidade de sistemas DGPS e LIDAR
- Unidade de meteoroloxia

Servizo de Determinacion Estrutural, Protedmica e Xendmica
- Unidade de resonancia magnética nuclear
- Unidade de difraccién de raios X monocristal
- Unidade de espectrometria de masas
- Unidade de proteémica
- Unidade de xendmica: secuenciacion de DNA

Servizo de Taller de Mecanizado
- Unidade de mecanizado
- Unidade de soldadura

Servizo de Microscopia Electronica
- Unidade de microscopia electrnica de varrido (SEM)
- Unidade de microscopia electronica de transmision (TEM)

Unidade de microscopia Optica
Unidade de preparacion de mostras de microscopia electronica
Unidade de magnetometria PPMS (Physical Property Measurement System)

Servizo de Nanotecnoloxia e Analise de Superficies

Unidade de espectroscopia de fotoelectrons de raios X

Unidade de espectrometria de masas por tempo de voo (TOF-SIMS)
Unidade de microscopia de proximidade (SPM)

Unidade de nanoindentacion

Unidade de perfilometria

Unidade de elipsometria

Unidade de microscopia optica 3D

Unidade de tensiémetro angulo de contacto

Servizo de Asistencia Técnica e Calibracion de Equipos de Laboratorio (SATYCEL)

Unidade electronica
Unidade de calibracion



ANEXO Il
Normativa de utilizacion de servizos do CACTI

Este documento ten por obxecto regular a forma e as condicidns de uso dos servizos prestados polo CACTI
tanto para as persoas usuarias desta universidade coma externas, xa sexa en réxime de servizo coma en
autoservizo.

1. Os servizos solicitaranse mediante a plataforma @LIMS.

2. Todas as solicitudes seran autorizadas pola persoa responsable da entidade solicitante. As solicitudes dos
departamentos e dos grupos de investigacion da universidade seran autorizadas pola direccion do
departamento ou investigador/a principal (IP) do grupo ou proxecto de investigacién.

3- As solicitudes seran rexistradas por estricta orde cronoléxica na plataforma @LIMS, as cales seran
atendidas polo persoal adscrito as diversas Unidades nesa mesma orde.

4. Cando a persoa solicitante do servizo desexe estar presente durante a realizacion deste, debera facelo
constar na solicitude.

5. A persoa usuaria que desexe dispor de autoservizo debera solicitarllo ao servizo correspondente e
demostrar cofiecementos do manexo do equipamento. Isto permitira a emision da correspondente
autorizacién de autoservizo, que sera autorizada polo director/a do CACTI tras a conformidade do persoal
técnico especialista do servizo implicado.

6. A persoa usuaria en réxime de autoservizo do equipamento debera facer constar, en caso necesario,
calquera anomalia durante o uso do equipo. A responsabilidade dos prexuizos derivados do uso neglixente
dos equipos observada durante o tempo de autoservizo recaera sobre a persoa responsable da solicitude do
servizo coa correspondente penalizacion recollida no regulamento do autoservizo.

7. A entrega dos resultados realizarase en formato electronico. En ningin caso o CACTI se responsabilizara
de que os resultados obtidos non satisfagan as expectativas do persoal investigador por razéns alleas ao uso
correcto da metodoloxia, instrumentacion e procedementos seguidos.

8. O cobro dos cargos xerados pola prestacion de servizos sera tramitado pola unidade de administracion
correspondente, de acordo coas normas de xestién econdmica aprobadas pola Xerencia da universidade e
as tarifas vixentes.

9. As persoas usuarias do CACTI deberan mencionar nos seus traballos os servizos prestados polo centro.

